
IN XIRBAWI GI MA’ NHIRI GI 
TÁ’TU BE’T’ANHË N RADIO PI’ 

NRO’ NUNIHANI

NA ‘IH NAWI RI’ PËNTI MU K’ÏNA T’I GI RI’ NÚ BE 
INTERNET

T’i gi ri’e ‘uxti pi’ xirbawi Otorgamiento de Concesiones de 
Radiodifusión

concesionesradio.ift.org.mx

Ley Federal de 
Telecomunicaciones y 

Radiodifusión

Lineamientos Generales para el 
Otorgamiento de las 

Concesiones

Formato TIPO C2

Xi’ tá’tu be’t’anhë mu ra’kwati

Xi’ tá’tu be’t’anhë ne bontani o 
n ron té kïts’i.

Pohpu tá’ re be’t’ani: Be 
nunihani, pu ron té hiti xi be 

baani

• Gi tá’ro’ re kïts’i
te’sohë

Ne be’mëni gi tá’tu
paatihë n kwenta be 

nunihani:

NT’ANI MU’ TÉ HËHYA
1. Ní’ xu n Asociación Civil xi nro’ xirbawi gi tu parhë ga’ hëht’i gi ro’ re
sots’i be ribawi ‘ixtan:
• Gi tá’ we’ pi’ n to hwati.
• Nt’ani muh nawi: gi tá’ re met’ani te’so ne be’mëni be

telecomunicación ‘ixta be radio pu xi’ tá’ma’ ‘ini gi ma’ tú t’ent’ani
we’ rawi.

• Gi tá’ma’ be’t’ani 5 ne be’mëni gi tá’tu paatihë n kwenta be
nunihani.

• Gi tá’ ri’ mahti 15 ne khëchhë.
• Gi tá’ ‘ini want’ëwi tá’man ‘ori xi gi tá’tu ‘awi nan copia para ni’

xirbawi.

2. Pu chhori: na n copia para n xirbawi n luz, o n tawi, o ne
telecomunicación o para n nunihani t’i ‘i té poki.

3. Ni’ correo electrónico ‘ixta n teléfono.

4. Ni’ Registro Federal de Contribuyentes para n A.C.

5. Tá’tu sots’i nt’ani muh nawi: gi tá’ re chobi nt’ani muh nawi xi gi tá’tu
paati n kwenta pëphi yoko natowi ne bë o ni’ xirbawi pu tá’ re ‘ini gi
ni’ yë.

6. Mu’ kha kha gi ri’o be’t’ani be nunihani: ri’ khana ‘ini mu’ kha kha gi
tá’tu t’ent’anhë ne nunihani ka tá’ro’ re ximpi n be’mëni be nunihani,
t’i gi tá’kwé’ re kïts’i n ronas chhori pi’ be’mëni o pi’ xirbawi pu we’
rawi.

7. Nt’ani ‘ih nawi: AM, FM O N DT.

8. Want’ëhë ne ch’ahmu xi ne xuwi gi tá’tu ‘ëhthë.

9. Nt’ani ga ron pënti: T’i muh nawi gi tá’ ‘ini gi ret’ëwi xi n ron té kïts’i
gi tá’tu khana paatihë n kwenta xi ga ron pëya mu’ kha kha gi tá’tu
compuneru ne to to’su, mu gi tá’tu nú’hë xi gi tá’tu nhorhë te’so n ron
tú hëhya ka tá’ron be’t’ani pi’ nro’ nunihani.

10. Mu’ kha kha gi tá’tu be’t’anhë n meryu: gi tá’tu nhorhë n meryu xi
gi tá’tu tanhë ne to to’su n ron té hëhya (pukha ne estado de
cuenta, ne crédito o ne xirbawi pu ro’man té mëti n meryu).

11. Nt’ani ga ri’a té kïts’i: ret’ëwi gi tá’ re ximpi n be’mëni t’i mu’ ‘ini n
be’mëni 1.

12. Nt’ani gi tá’ re yë: gi tá’ ‘ini mu’ kha kha gi tá’ro’ re ximpi n
be’mëni, poht’i xi ne hyabi gi tá’ro’ re xini.

13. Poht’i gi tá’tu ‘awhë n meryu gi tá’tu paati n kwenta nt’ani mu’ ‘ini
n be’mëni 89 para be Ley Federal de Telecomunicaciones y
Radiodifusión.

Mhëxi ga ri’e poki

Ka tá’ro’ma’ nhiri pi’ nunihani ne bot’u na: t’i XA’ RI’E POKI TETA ka
tá’tu pahkhë ní’ xirbawi.

Ga ri’ yë ní’ xirbawi

Xi n IFT gi tá’tu nú
nt’ani ‘ih nawi

Xi ka tá’tu recibiruhë
ní’ xirbawi

T’i kan IFT ki tá’ ‘ini
nt’ani gi tá’ re yë

Xi n IFT na muh nawi t’i gi TÁ’TU ‘AATI MU RO’IWHË NE XIRBAWI, pëphi
yoko nan bë gi ri’e mahti para gi ri’ nhori te’so n mu’ ‘ati ret’ëwi.

MHËXI GI TÁ’TU BE’T’ANHË BE NUNIHANI

Xi n IFT gi tá’tu pahchi 10% para n banda FM xi gi tá’tu be’t’anhë n ron
t’una n bot’una.

Ni’ xu kan Programa Anual de Bandas de Frecuencias (PABF) xi ka tán
nho’khëchhë gi tá’tu recibiru ne xirbawi pu tá’ma’ nhiri gi tá’tu be’t’anhë
pi’ nro’ nunihani n ron t’una n bot’u na.

Ra’nhi: Abril – Mayo

Ne’nhi: Septiembre – Octubre

Na ‘ih nawi ri’ pëya mu’ k’ïna t’i ga ri’e ‘uxti pëkhi:
http://www.ift.org.mx/espectro-radioelectrico/politicas-y-programas

NT’ANI GI TÁ’TU YË

GI TÁ’MA’ NHIRI N RADIO:

GI TÁ’MA’ NHIRI N TELEVISIÓN 
TDT

AM
FM

Na xa’ tu soshë in nunihani be PABF para n AM o n FM, xi na muh nawi
t’i gi tá’tu habi ni’ xirbawi xi n IFT gi tá’tu khana nú na kuh thowi para
gi tá’ro’ma’ nhiri.

Xi n TDT xa’ mu’ tú paati n kwenta n banda, t’i gi tá’ro’ ‘ati pi’ ne
nunihani pu ro’ma’ nhiri gi tá’tu be’t’anhë o gi tá’tu yë na n Solicitud
de Inclusión:

MU’ KHA KHA GI TÁ’ RE YË

1. Gi tám pá be OFICIALÍA DE PARTE t’i mu’ chhori be IFT:
Av. Insurgentes Sur 1143, Col. Nochebuena, Demarcación Territorial
Benito Juárez, C.P. 03720, Ciudad de México.
Ka tán runexi baa n xuwepexi xi ni’nhi n hora 9:00 baa n 18:30 ‘ixta n
pi’ehnexi ka tán 9:00 baa n 15:00

2. Gi tá’ hori T’I MU’ ‘ORI be Unidad de Concesiones y Servicios.

3. Ga ri’ be’t’ani in xirbawi FORMATO IFT Tipo C2. Uso Social
Comunitario.

4. Ga ri’ nhorhë mu ro’iwhë ne xirbawi t’i mu’ ‘ini n be’mëni 3 para be
Lineamientos Generales para el Otorgamiento de Concesiones.

5. Gi ri’ yë te’so KA TÁ’ HO’ SITI N HYABI pukha mu’ ‘ini n PABF.

Pëkhi ga ri’ nú nro’ 
xu pu we’ rawi.

Lic. Monserrat Urusquieta Cruz 
Ret’ëwi ga man ‘ori para ne
Concesiones de Radiodifusión 
Tel. 555015 4315 
monserrat.urusquieta@ift.org.mx

Lic. Sergio Rodrigo Fernández Obregón
Ret’ëwi ga man ‘ori para ne Concesiones 
Sociales, Comunitarias e Indígenas 1
Tel. 555015 2783
sergio.fernandez@ift.org.mx

Lic. Alberto Minor Villar
Ret’ëwi ga man ‘ori para ne Concesiones 
para Uso Social, Comunitario e Indígena 
2
Tel. 555015 4236
alberto.minor@ift.org.mx

• Gi tá’ bukhawewi• Gi tá’ro’ re 
panti te’sohë

• Gi tá’kwé’ re kïts’i ne hma xi ne
xuwi. Mu nro’ derecho xi nro’ 

mandaru pu we’ rawi

• Gi tá’ re paati n 
kwenta te’sohë

